
Leagan Amach an Chúrsa

Beidh DHÁ sheimineár gach seachtain agat. Díreofar ar scileanna cruinnis agus teanga i gceann amháin acu agus réiteofar don phaipéar scrúdaithe sa cheann sin thú. Beifear ag díriú ar scileanna comhrá agus cainte sa dara seimineár agus is ag réiteach le haghaidh an Scrúdaithe Cainte a bheas tú sa cheann sin.
Measúnú

Déantar an cúrsa sa Ghaeilge Ghairmiúil a mheas trí Scrúduithe Cainte (scrúdú ag deireadh an Dara Bliain agus scrúdú ag deireadh an Tríú Bliain) agus Scrúdú Scríofa (Páipéar Teanga ag deireadh an Tríú Bliain). Bunaítear cuid de na ceisteanna sna scrúduithe cainte ar an ábhar atá san Fhillteán Foghlama. 

Iomlán

Chomh maith leis an bPacáiste Acmhainní Foghlama, a bhfuil roinnt eolais faoi tugtha ina dhiaidh seo, níor mhór do gach mac léinn na leabhair seo a leanas a bheith aici/ aige: 

· Cruinnscríobh na Gaeilge le Ciarán Mac Murchaidh

· Gaeilge Bheo (Gael Linn)

· An Foclóir Póca nó Collins Gem (le húsáid sa rang féin). 

Ba chóir do gach múinteoir bunscoile na foclóirí seo a leanas a bheith aici/ aige mar leabhair thagartha freisin:

Foclóir Gaeilge-Béarla le Niall Ó Dónaill

English-Irish Dictionary le Tomás de Bhaldraithe

WinGléacht: leagan leictreonach de Foclóir Gaeilge-Béarla le Niall Ó Dónaill 

Maidir leis an bhFillteán Foghlama, moltar do mhic léinn úsáid a bhaint as an eolas agus as an ábhar atá le fáil ó na foinsí agus ó na suímh ghréasáin atá liostaithe ar chúl an Phacáiste Teagaisc, sa ‘Liosta Acmhainní agus Foinsí ó Fhoireann Theagasc na Gaeilge’ (128-31) agus sa ‘Liosta Acmhainní agus Foinsí don Fhoghlaimeoir Fásta’ (131-40).

Baile Átha Cliath 9

Cuireadh an Pacáiste Acmhainní Foghlama seo le chéile le cabhair agus le comhoibriú ó fhoireann Theagasc na Gaeilge, Roinn an Oideachais, Coláiste Phádraig. Míle buíochas le Máire Ní Bhaoill, Nóirín Ní Nuadháin agus Pádraig Ó Duibhir. Míle buíochas freisin le Evelyn Cuddy as a mórchúnamh le formáidiú an phacáiste.

Is mar chabhair bhreise do mhic léinn atá an Pacáiste Acmhainní seo á chur ar fáil. Beidh leas á bhaint as  sna seimineáir de réir mar a oireann do riachtanais foghlama na mac léinn.

Pacáiste Acmhainní Foghlama don Ghaeilge Ghairmiúil 

Clár an Ábhair

Intreoir 
- Torthaí Foghlama, Fillteán Foghlama agus Measúnú




4

Gramadach i gComhthéacs na Bunscoile

Aonad 1: Teanga an tSeomra Ranga – beannachtaí, moladh agus gríosadh na ndaltaí

10

Aonad 2: Foclóir an tSeomra Ranga agus Díochlaonta na nAinmfhocal 



14

Aonad 3: Cuspóirí Ceachta agus Briathra na Gaeilge 





43

Aonad 4: Má agus Dá









63

Aonad 5: Suíomh, Gluaiseacht agus Treo, agus Rannta Gníomhaíochta 



65


Aonad 6: Briathra agus Réamhfhocail agus Frásaí Réamhfhoclacha 



70

Aonad 7: An Chopail ‘Is’ agus Insint Indíreach






82

Aonad 8: Na hUimhreacha (Bunuimhreacha, Orduimhreacha agus Uimhreacha Pearsanta)

88

Acmhainní agus Foinsí

Aonad 9: Leabhair do Pháistí








95

Aonad 10: Logainmneacha







           107











Aonad 11: Ainmneacha agus Sloinnte






           120


Aonad 12: Foclóir Úsáideach







           125

Liosta Acmhainní agus Foinsí
ó fhoireann Theagasc na Gaeilge


           128

Liosta Acmhainni agus Foinsí don Fhoghlaimeoir Fásta



           131


Intreoir

Cuireadh an Pacáiste Acmhainní Foghlama seo i dtoll a chéile do mhic léinn na Gaeilge Gairmiúla i gColáiste Phádraig. Is éard atá ann ná ábhar tacaíochta agus moltaí le haghaidh cleachtaí teanga is féidir leis an mac léinn a dhéanamh sa seimineár Gaeilge agus sa bhaile. Moltar an pacáiste a úsáid mar thaca leis an obair sheimineáir agus an mac léinn ag díriú ar na Torthaí Foghlama atá liostaithe thíos a bhaint amach. Is féidir cleachtaí bunaithe ar ábhar ón bpacáiste a chur isteach san Fhillteán Foghlama a bheidh mar chuid de Mheasúnú an chúrsa. 

Torthaí Foghlama

Is éard atá sna Torthaí Foghlama seo ná cur síos ar an mbunchaighdeán ginearálta a bhfuiltear ag súil leis sna scileanna éagsúla teanga ag deireadh an chúrsa B Oid.  

Cruinneas Gramadaí: 

Léireoidh an mac léinn leibhéal ard cruinnis ina c(h)uid cainte agus ina c(h)uid scríbhneoireachta agus beidh tuiscint mhaith aici/aige ar struchtúir na teanga. Beidh smacht leanúnach aici/aige ar na struchtúir sin agus is annamh a dhéanfaidh sé/sí earráid bhunúsach a chuirfidh an teanga as a riocht. 

Stór Focal:

Beidh stór focal leordhóthanach ag an mac léinn chun labhairt agus scríobh go líofa agus go muiníneach faoi thopaicí a bhaineann leis an teagasc bunscoile, le cúrsaí oideachais i gcoitinne agus le gnáth-thopaicí eile a thiocfadh chun cinn sa chaint laethúil. Beidh an mac léinn ar a chompord agus é/í ag labhairt nó ag scríobh faoi thopaicí a bhaineann leis an bhfearann oideachais trí chéile. Beidh leithne agus saibhreas stór focal ag an mac léinn a chuirfidh ar a c(h)umas athrá a sheachaint. Léireoidh sé/sí tuiscint ar cheart-úsáid téarmaí agus nathanna cainte.  

Léamhthuiscint:

Beidh an mac léinn ábalta léamh go neamhspleách agus stíl agus luas a chuid léitheoireachta a chur in oiriúint do théacsanna éagsúla agus d’aidhmeanna éagsúla léitheoireachta. Beidh stór focal leathan léitheoireachta aici/aige agus é/í ag plé leis an teagasc bunscoile, le cúrsaí oideachais i gcoitinne agus le gnáth-thopaicí eile a thiocfadh chun cinn sa chaint laethúil. Beidh an mac léinn ar a c(h)ompord ag plé le réimse leathan téacsanna a bhaineann leis an bhfearann oideachais trí chéile, agus tuigfidh sé/sí na príomhphointí i dtéacsanna ar shainábhair eile, chomh fada is go bhfuil teacht aici/aige ar fhoclóir. Beidh an mac léinn ábalta eolas/ tuairimí a chuardach i sainfhoinsí a bhaineann leis an bhfearann oideachais (acmhainní leabharlainne agus acmhainní ar líne, mar shampla). 

An Scríbhneoireacht:

Beidh an mac léinn ábalta téacsanna soiléire, struchtúrtha a chur ar fáil a mbeidh cruinneas maith gramadaí agus líofacht teanga le sonrú orthu. Beidh solúbthacht ag baint lena c(h)uid scríbhneoireachta, beidh an méid a scríobhann sé/sí ceart ó thaobh réime de agus beidh ar a c(h)umas athrá rialta a sheachaint. Beidh sé/sí in ann a c(h)uid féin a dhéanamh den eolas i bhfoinsí éagsúla agus tagairtí a dhéanamh do thuairimí agus do théacsanna daoine eile ar an modh atá inghlactha sa scríbhneoireacht acadúil. Beidh an mac léinn in ann nótaí ceachta, scéimeanna teagaisc agus nótaí meastóireachta ar cheachtanna Gaeilge a scríobh go cruinn beacht. 

An Chluastuiscint:

Beidh scileanna forbartha ag an mac léinn chun dul i ngleic leis na cineálacha téacsanna éisteachta is coitianta a thiocfaidh ina t(h)reo. Léireoidh sé/sí tuiscint mhaith ar chaint nó ar mhíreanna craolta nó taifeadta atá bainteach leis an teagasc bunscoile, le cúrsaí oideachais i gcoitinne agus le gnáth-thopaicí eile a thiocfadh chun cinn sa chaint laethúil. Beidh sé/sí compordach agus áiseanna closamhairc do theagasc na Gaeilge sa bhunscoil á n-úsáid aici/aige. Tabharfaidh sé/sí leis/léi éirim ghinearálta agus príomh-phointí téacsanna casta nach bhfuil bainteach lena réimse spéise nó eolais. Ní chuirfidh isteach ar a chuid tuisceana ach caint neamhshoiléir, caint atá an-chanúnach agus plé ar nithe nach bhfuil aon eolas aici/aige fúthu. Beidh an mac léinn ábalta páirt ghníomhach a ghlacadh i ngnáthchomhráite. 

An Chaint:

Beidh an mac léinn líofa agus spontáineach go leor ina chuid cainte chun a bheith ábalta déileáil go muiníneach le cainteoirí líofa. Beidh an chaint soiléir agus beidh sé ar a c(h)umas a g(h)uth a chur in oiriúint don chumarsáid agus don teagasc ranga. Beidh an mac léinn ábalta an teanga a úsáid go líofa, go cruinn agus ar bhealach éifeachtach agus é/í ag plé le réimse leathan topaicí, agus go háirithe le topaicí a bhaineann leis an teagasc bunscoile agus le cúrsaí oideachais i gcoitinne.  Beidh an mac léinn ábalta dreasanna fada cainte a chur ar fáil ag luas agus rithim nádúrtha. Cé go mbeidh roinnt cuardaigh le déanamh aici/aige ar fhocail agus ar nathanna ó am go ham, ní chuirfidh an cuardach as don chumarsáid ná moill rómhór ar an gcaint. Beidh an mac léinn ábalta an méid a deir sé agus an tslí a ndeir sé é a chur i oiriúint don ócáid agus don éisteoir agus an réim cheart teanga a aimsiú. Beidh sé/sí ábalta luas agus stíl a chuid cainte a chur in oiriúint don éisteoir (dalta scoile, comhghleacaí, cuairteoir oifigiiúil) agus bainfidh sé/sí úsáid cheart as cúrsaí béime sa chaint.

An Fhoghraíocht:

Beidh fuaimeanna na Gaeilge á ndéanamh go sásúil ag an mac léinn, beidh rithim nádúrtha ina c(h)uid cainte agus beidh na deacrachtaí foghraíochta a chuireann an teanga as a riocht glanta den chuid is mó. Léireoidh an mac léinn smacht agus tuiscint ar chúrsaí béime agus ní dhéanfaidh sé/sí earráidí rialta sa ghné seo den teanga. Beidh an guth soiléir so-thuigthe agus oiriúnach do chomhthéacs an teagaisc.

Oiriúnacht Shochtheangeolaíoch:

Beidh an mac léinn ábalta é féin a chur in iúl go muiníneach, go soiléir agus go béasach i réim fhoirmiúil agus neamhfhoirmiúil, oiriúnach don chomhthéacs agus don duine atá i gceist. Beidh an mac léinn ábalta réimse leathan cora cainte agus nathanna sa chaint choitianta a aithint agus a úsáid. Beidh solúbthacht ag baint leis an úsáid a bhainfidh an mac léinn as an teanga – beidh sé/sí in ann déileáil go héifeachtach le húsáid na teanga i suíomh sóisialta agus ábalta plé le greann, le mothúcháin agus leis an gcaint indíreach. Beidh an mac léinn ar a c(h)ompord agus an teanga á húsáid aici/aige mar mheán cumarsáide agus teagaisc i suíomh na bunscoile.

Fillteán Foghlama

Is é an cuspóir atá leis an bhFillteán Foghlama ná féinfheasacht agus feasacht teanga an mhic léinn a fhorbairt trí thaifead a choinneáil ar an obair a dhéanann an mac léinn ó sheachtain go seachtain sna seimineáir Ghaeilge, agus trí ábhar suimiúil as Gaeilge a bhaineann leis an gcúrsa B Oid nó le gné ar bith de theagasc nó d’fhoghlaim na teanga a chur le chéile mar bhailiúchán pearsanta. Iarrtar ar gach mac léinn na nithe seo a leanas a chur le chéile ina F(h)illteán Foghlama: 

· ceachtanna teanga a dhéanann tú ó sheachtain go seachtain

· samplaí nó tagairtí d’acmhainní úsáideacha bunscoile

· samplaí nó tagairtí d’acmhainní Gaeilge ar an idirlíon 

· iontráil amháin gach seachtain a dhéanfaidh cur síos ar ghné éigin den Ghaeilge sa timpeallacht (clár teilifíse Gaeilge a chonaic tú, clár raidió Gaeilge a chuala tú, leabhar nó alt Gaeilge a léigh tú, fógra  Gaeilge a chonaic tú, imeacht Gaeilge ar fhreastail tú air)

Baileoidh an teagascóir an Fillteán Foghlama faoi dhó i rith na bliana agus iarrfar ar mhic léinn an Fillteán Foghlama a thabhairt leo go dtí an Scrúdú Cainte ag deireadh na bliana. 

